
Jöfnunarsjóður gegnir lykilhlutverki í þróun sveitarstjórnarstigsins
Staða og þróun sveitarstjórnarstigsins er sífellt umfjöllunarefni og 
í raun er ekki hægt að fjalla um sveitarstjórnarstigið án þess að 
nefna Jöfnunarsjóð sveitarfélaga. Hann hefur á liðnum áratugum 
gegnt mikilvægu hlutverki þegar sveitarstjórnarstigið er annars 
vegar. 

Jöfnunarsjóðurinn er mikill áhrifavaldur er varðar dagleg verkefni 
sveitarfélaga vegna tekna þeirra. Hann er líka áhrifavaldur þegar 
kemur að stuðningi við sameiningar sveitarfélaga. Sjóðurinn veitir 
framlög vegna undirbúnings sameininga og jafnframt veitir hann 

framlög til sameinaðra sveitarfélaga vegna þróunar á stjórnsýslu þeirra í kjölfar sam-
einingar. Síðast en ekki síst kemur sjóðurinn að því að jafna skuldastöðu sveitarfélaga 
sem standa höllum fæti fjárhagslega við sameiningar. 

Lengi hefur verið rætt um að regluverk Jöfnunarsjóðs sé flókið. Þá sé það ekki nógu skýrt 
hvernig sjóðurinn getur rækt hlutverk sitt til jöfnunar tekna sveitarfélaga þannig að þau 
standi jafnsett hvort sem íbúar þeirra eru margir eða fáir og hvort sem tekjur þeirra 
eru miklar eða litlar. Allt frá 2010 hefur staðið yfir umfjöllun um ákveðnar breytingar 
á regluverki sjóðsins og er vonandi að nýjar tillögur sem nú eru að koma fram í þeim 
efnum verði til þess að við hrindum breytingum í framkvæmd. Og hvað sem segja má 
um breytingar þá er það samdóma álit sveitarstjórnarmanna og yfirvalda að Jöfnunar-
sjóðurinn gegni lykilhlutverki í sveitarstjórnarstiginu og þróun þess og muni gera það 
lengi enn.

Stöðugt þarf að þróa reglur sem um Jöfnunarsjóð gilda og það er eðlilegt að taka var-
færin skref í því samspili sem sjóðurinn og sveitarfélögin eiga. Aðalatriðið er að það fé 
sem kemur gegnum Jöfnunarsjóð nýtist á skilvirkan hátt og tryggi góða þjónustu við 
íbúa um allt land. 

Þróun á regluverki Jöfnunarsjóðs þarf síðan að ganga í takt við aðrar breytingar á sveitar-
stjórnarstiginu og almenna þróun samfélagsins. Lagt hefur verið til að stjórnvöld marki 
skýra stefnu til allt að 20 ára fyrir sveitarfélög og að þau taki markvissari þátt í því að 
styrkja sveitarstjórnarstigið og fjárfesti í því. Um leið er því varpað fram hvort sett verði 
í lög ákvæði um lágmarks íbúafjölda sveitarfélaga. Slík stefnumörkun þarf einnig að ná 
til starfsemi Jöfnunarsjóðs sveitarfélaga.

Ég sé fyrir mér að breytingar á regluverki Jöfnunarsjóðs muni efla sjóðinn enn frekar og 
að hann muni gegna lykilhlutverki í framþróun sveitarstjórnarstigsins. 

Að lokum þakka ég starfsfólki Jöfnunarsjóðs fyrir góð störf. Starfsfólkið hefur á liðnum 
misserum tekið þátt í umfjöllun, vangaveltum og útreikningum á margs konar hug-
myndum og leiðum um breytingar á skipulagi sjóðsins, og það sem mikilvægast er, að 
viðhalda samtalinu við sveitarstjórnir landsins. Það er verðmætt að eiga þann mannauð 
á breytingatímum.

Jón Gunnarsson 
samgöngu- og sveitarstjórnarráðherra

Hlutverk Jöfnunarsjóðs og starfsemi á árinu 2016 
 
Jöfnunarsjóður  sveitarfélaga  starfar  á  grundvelli  III.  kafla  laga  um  tekjustofna 
sveitarfélaga, nr. 4/1995, með síðari breytingum. Hlutverk Jöfnunarsjóðs sveitarfélaga er 
að  jafna  mismunandi  útgjaldaþörf  og  skatttekjur  sveitarfélaga  með  framlögum  úr 
sjóðnum  á  grundvelli  ákvæða  laga,  reglugerða  og  vinnureglna  sem  settar  eru  um 
starfsemi sjóðsins. Þá greiðir sjóðurinn framlög til samtaka sveitarfélaga, stofnana þeirra 
og annarra aðila í samræmi við ákvæði laga. 
 
Samgöngu‐ og sveitarstjórnarráðherra hefur á hendi yfirstjórn Jöfnunarsjóðs en honum 
til ráðuneytis er sjö manna ráðgjafarnefnd. 
 
Ráðgjafarnefnd Jöfnunarsjóðs sveitarfélaga 
Ráðgjafarnefnd  Jöfnunarsjóðs  sveitarfélaga  gerir  tillögur  til  samgöngu‐  og  sveitar‐
stjórnarráðherra um úthlutanir framlaga úr sjóðnum önnur en bundin framlög. Nefndin 
er skipuð af ráðherra til fjögurra ára að afloknum sveitarstjórnarkosningum.  
 
Sex nefndarmenn eru  skipaðir  samkvæmt  tilnefningu Sambands  íslenskra  sveitarfélaga 
en einn er skipaður án tilnefningar og er hann jafnframt formaður nefndarinnar.  
 
Ráðgjafarnefnd Jöfnunarsjóðs skipa: 
 
Guðný Sverrisdóttir, fyrrverandi sveitarstjóri, formaður nefndarinnar 
Birgir Björn Sigurjónsson, fjármálastjóri Reykjavíkurborgar 
Karen E. Halldórsdóttir, bæjarfulltrúi í Kópavogsbæ  
Bjarni Jónsson, sveitarstjórnarfulltrúi í Sveitarfélaginu Skagafirði  
Sigríður Huld Jónsdóttir, bæjarfulltrúi í Akureyrarkaupstað  
Valdimar O. Hermannsson, bæjarfulltrúi í Fjarðabyggð  
Ásgerður Gylfadóttir, bæjarfulltrúi í Sveitarfélaginu Hornafirði 
 
Varamenn 
Ólafur G. Adolfsson, bæjarfulltrúi í Akraneskaupstað, varaformaður 
Halldóra Káradóttir, skrifstofustjóri á fjármálaskrifstofu Reykjavíkurborgar 
Bryndís Haraldsdóttir, bæjarfulltrúi í Mosfellsbæ 
Kristján Andri Guðjónsson, bæjarfulltrúi í Ísafjarðarbæ 
Sveinn Pálsson, sveitarstjóri í Dalabyggð 
Soffía Helgadóttir, bæjarfulltrúi í Norðurþingi 
Ólafur Þór Ólafsson, bæjarfulltrúi í Sandgerðisbæ 
 
Ráðgjafarnefndin hélt 14 bókaða fundi á árinu 2016.  
Fundargerðir  ráðgjafarnefndarinnar  eru  birtar  á  vef  sjóðsins,  jofnunarsjodur.is. 
Megintilgangur  með  birtingunni  er  að  upplýsa  sveitarstjórnarmenn  og  starfsmenn 

sveitarfélaga  um  starfsemi  sjóðsins,  tillögur  nefndarinnar  til  ráðherra  um  úthlutanir 
framlaga og um umfjöllun og afgreiðslu þeirra erinda er berast sjóðnum. 
 
Ráðgjafarnefnd Fasteignasjóðs Jöfnunarsjóðs sveitarfélaga 
Við  tilfærslu  þjónustu  við  fatlað  fólk  frá  ríki  til  sveitarfélaga  færðust  yfirráð  allra 
fasteigna  í eigu  ríkisins,  sem nýttar hafa  verið  í  þjónustu við  fatlaða,  til  Fasteignasjóðs 
Jöfnunarsjóðs sveitarfélaga. 
 
Tekjur  Fasteignasjóðsins  eru  hlutdeild  í  tekjum  Jöfnunarsjóðs  af  0,99%  hlutdeild  í 
útsvarstekjum sveitarfélaga af álagningarstofni útsvars ár hvert ásamt tekjum af sölu og 
leigu þeirra fasteigna sem sjóðurinn hefur umráðarétt yfir. 
 
Frá yfirfærslu hefur meginstarfsemi Fasteignasjóðsins verið fólgin í sölu og  leigu þeirra 
fasteigna sem sjóðurinn hefur yfirráðarétt yfir og sveitarfélögin hafa nýtt í þjónustu við 
fatlað fólk. Fasteignir sem Fasteignasjóður  Jöfnunarsjóðs sveitarfélaga  fékk umráðarétt 
yfir við yfirfærsluna eru nú allar seldar fyrir utan eina fasteign sem leigð er sveitarfélagi 
og nýtt í þjónustu við fatlað fólk.  
 
Frá  yfirfærslu  hefur  verið  starfandi  ráðgjafarnefnd  yfir  Fasteignasjóðnum  og  hefur 
nefndin  fjallað  um  stefnumótandi  ákvarðanir  í  rekstri  sjóðsins  og  haft  eftirlit  með 
starfsemi  hans.  Nefndin  hefur  gert  tillögur  til  ráðherra  um  sölu  þeirra  fasteigna  sem 
sjóðurinn hefur umráðarétt yfir og um ráðstöfun söluandvirðis fasteignanna.  
 
Skipunartími  nefndarinnar  rann  út  31.  desember  2015  en  ákveðið  var  að  endurvekja 
starf  hennar  frá  og  með  1.  júlí  2016  til  og  með  31.  desember  2016.  Meginhlutverk 
nefndarinnar  á  árinu  2016  var  að  móta  framtíðarskipan  fasteignamála  innan 
Jöfnunarsjóðs hvað málaflokk fatlaðs fólks varðar. 
 
Í kjölfar tillagna ráðgjafarnefndar sjóðsins var þann 6.  júlí 2017 undirrituð viljayfirlýsing 
samgöngu‐  og  sveitarstjórnarráðherra  vegna  Jöfnunarsjóðs  sveitarfélaga,  félags‐  og 
jafnréttismálaráðherra  og  Sambands  íslenskra  sveitarfélaga  um  framlög  úr 
Fasteignasjóði  Jöfnunarsjóðs  sveitarfélaga vegna uppbyggingar  fasteigna  í  þágu  fatlaðs 
fólks.  
 
Aðilar eru sammála um að þróa beri hlutverk Fasteignasjóðsins, sem starfar skv. 13. gr. a 
laga um tekjustofna sveitarfélaga nr. 4/1995, á þann hátt að honum verði falið varanlegt 
hlutverk til jöfnunar á aðstöðu sveitarfélaga við uppbyggingu fasteigna sem nýttar eru í 
þjónustu við fatlað fólk með miklar/sértækar stuðningsþarfir. 
 
Samkvæmt  samkomulaginu  er  Fasteignasjóði ætlað að  greiða  sveitarfélögum,  sem um 
það sækja og sem uppfylla til þess skilyrði, framlög úr sjóðnum til eftirfarandi verkefna á 
vegum sveitarfélaganna: 

1. Til  fjármögnunar  á  hlutdeild  í  stofnframlagi  til  byggingar  búsetukjarna  fyrir 
fatlaða  íbúa  með  mjög  miklar/sértækar  stuðningsþarfir  samtals  allt  að  150 

millj.kr.  á  ársgrundvelli.  Framlög  Fasteignasjóðs  samkvæmt þessum  lið  eru  háð 
því að  Íbúðalánasjóður hafi  samþykkt stofnframlag af  sinni hálfu  í  samræmi við 
fyrirfram ákveðna verkaskiptingu milli Íbúðalánasjóðs og Fasteignasjóðs.  

2. Til jöfnunar á íþyngjandi kostnaði vegna langtímaleigusamninga um húsnæði fyrir 
fatlað fólk, samtals allt að 75 millj. kr. á ársgrundvelli. 

3. Til  nauðsynlegra  endurbóta  á  eldra  íbúðarhúsnæði  til  að  mæta  kröfum  um 
verulegar  endurbætur  vegna  mikillar  þjónustu‐  og  stuðningsþarfar,  allt  að  50 
millj.kr. á ársgrundvelli. 

4. Til  byggingar  hæfingarstöðva  til  að  sinna  lögbundnu  hlutverki  sveitarfélaga  til 
hæfingar fatlaðs fólks, allt að 50 millj.kr. á ársgrundvelli.  

 
Greiðslur úr Fasteignasjóði vegna þessara fyrirhuguðu verkefna eru háðar því að Alþingi 
hafi  áður  samþykkt  nauðsynlegar  breytingar  á  lögum  um  tekjustofna  sveitarfélaga  nr. 
4/1995.   
 
Ráðgjafarnefnd Fasteignasjóðs Jöfnunarsjóðs á árinu 2016 skipuðu: 
 
Lúðvík Geirsson hafnarstjóri, formaður 
Áslaug María Friðriksdóttir, borgarfulltrúi í Reykjavíkurborg 
Tryggvi  Þórhallsson,  lögfræðingur  á  lögfræði‐  og  velferðarsviði  Sambands  ísl. 
sveitarfélaga 
 
Varamenn 
Hörður  Hilmarsson,  skrifstofustjóri  fjármála  og  reksturs  á  velferðarsviði 
Reykjavíkurborgar 
Gyða  Hjartardóttir,  félagsmálafulltrúi  á  lögfræði‐  og  velferðarsviði  Sambands  ísl. 
sveitarfélaga 
 
Endurskoðun á jöfnunarframlögum Jöfnunarsjóðs sveitarfélaga 
Þann 12. september 2016 skipaði innanríkisráðherra nefnd sem fengið var það hlutverk 
að gera endanlegar tillögur um fyrirkomulag nýrra aðferða við jöfnun á útgjaldaþörfum 
og tekjumöguleikum sveitarfélaga.  Í erindisbréfinu kemur fram að unnið hefði verið að 
heildarendurskoðun  á  regluverki  Jöfnunarsjóðs  sveitarfélaga  frá  því  á  árinu  2010. 
Skipaður  hafi  verið  vinnuhópur  árið  2010  sem  skilað  hafi  drögum  að  nýju  líkani  fyrir 
jöfnunarframlög  sjóðsins  en  engu  að  síður  væri  nokkur  vinna  eftir  við  lokafrágang 
verkefnisins og gerð nýs líkans. Nefndinni var ætlað að hafa þær tillögur sér til hliðsjónar 
við vinnu sína. 
 
Nefndin kom saman til fyrsta fundar 14. september 2016 og hefur haldið 14 fundi. Stefnt 
er að því að hún skili tillögum í áfangaskýrslu til samgöngu‐ og sveitarstjórnarráðherra í 
október. 
 
Nefndin sem endurskoðar reglur sjóðsins er þannig skipuð: 

Kristinn Jónasson, bæjarstjóri Snæfellsbæjar, formaður, tilnefndur af innanríkisráðherra. 
Guðný Sverrisdóttir, formaður ráðgjafarnefndar Jöfnunarsjóðs sveitarfélaga, tilnefnd af 
innanríkisráðherra. 
Ásta Stefánsdóttir, framkvæmdastjóri Sveitarfélagsins Árborgar, tilnefnd af Sambandi 
íslenskra sveitarfélaga. 
Stefán Eiríksson borgarritari, tilnefndur af Sambandi íslenskra sveitarfélaga. 
Sigurður Á. Snævarr, sviðsstjóri hag‐ og upplýsingasviðs Sambands íslenskra 
sveitarfélaga, tilnefndur af Sambandi íslenskra sveitarfélaga. 
Sigurður Guðmundsson sérfræðingur, tilnefndur af fjármála‐ og efnahagsráðuneytinu. 
Guðrún Ögmundsdóttir sérfræðingur, tilnefnd af fjármála‐ og efnahagsráðuneytinu. 
 
Ársfundur Jöfnunarsjóðs sveitarfélaga 
Níundi  ársfundur  Jöfnunarsjóðs  sveitarfélaga  var  haldinn 21.  september  2016  á Hilton 
Hótel Nordica í Reykjavík.  

Ólöf  Nordal  innanríkisráðherra  ávarpaði  fundinn  í  upphafi  og  minnti  á  að  starfsemi 
Jöfnunarsjóðs væri mjög þýðingarmikil fyrir sveitarfélög landsins sem sæist best á því að 
framlög sjóðsins til sveitarfélaganna hefðu árið 2015 numið tæpum 39 milljörðum króna 
og  sagði  síðan:  ,,Þegar  við  horfum  á  þessa  fjárhæð  sjáum  við  líka  að  það  er  afar 
þýðingarmikið  að  reglur  Jöfnunarsjóðs  um  jöfnun  tekna  sveitarfélaga  og  úthlutun 
framlaga til verkefna séu í senn réttlátar og jafni aðstöðumun sveitarfélaga. Við þurfum 
að ráðstafa þessum fjármunum eins skynsamlega og okkur er unnt – eins og á reyndar 
við  um  alla  fjármuni  sem  við  höndlum  með  hjá  ríkissjóði.  Það  er  hins  vegar  ekkert 
sjálfgefið  að  við  séum að  öllu  leyti  sammála  um allar  reglur  um úthlutun  framlaga  og 
hvaða  verkefnum  Jöfnunarsjóður  á  að  sinna.  Breytingar  á  regluverkinu  hafa  verið 
umfjöllunarefni hjá Jöfnunarsjóði og ráðgjafarnefndinni mörg undanfarin ár eins og þið 
þekkið og nefndir og starfshópar hafa unnið ómælt starf við að setja fram hugmyndir og 
reiknilíkön.  Við  höfum  fengið  ýmsar  tillögur  um  breytt  regluverk  og  nýja 
hugmyndafræði,“ sagði ráðherra.  

Þá minnti  ráðherra  á  góðan  árangur  sveitarfélaganna  í  þjónustu  þeirra  við  fatlað  fólk 
eftir að málaflokkurinn var fluttur til sveitarfélaganna frá ríkinu árið 2011. Mat á árangri 
sýndi að bæði faglega og fjárhagslega hefðu sveitarfélögunum tekist að ná markmiðum 
um bætta og einstaklingsmiðaðri þjónustu við fatlað fólk og að þau hefðu lagt sig fram 
um að sinna þessari þjónustu af ábyrgð og fagmennsku. 

Í  lok  ræðu  sinnar  þakkaði  ráðherra  Elínu  Pálsdóttur,  forstöðumanni  Jöfnunarsjóðs  frá 
árinu 1990, fyrir vel unnin störf í þágu sjóðsins en hún lét af því starfi í ársbyrjun 2016. 
Fundarmenn tóku undir þakkir ráðherra með því að rísa úr sætum. Elín þakkaði fyrir hlý 
orð í sinn garð og ánægjulegt samstarf við sveitarstjórnarmenn. 

Guðni Geir Einarsson sérfræðingur  flutti  skýrslu um starfsemi  sjóðsins á árinu 2015 og 
fór yfir ársreikning sjóðsins 2015. Ásamt því að  fara yfir ársreikning  sjóðsins kom fram 
hjá  Guðna  Geir  að  í  kjölfar  samkomulags  um  fjármögnun  á  þjónustu  við  fatlað  fólk  í 

desember  2015  hafi  framlag  í  Jöfnunarsjóðs  verið  hækkað  er  nemur  0,235%  af 
innheimtum skatttekjum ríkissjóðs í sjóðinn. Tekjur sjóðsins af innheimtum skatttekjum 
ríkissjóðs var því hækkað úr 2,12% í 2,355% á árinu 2016. Fram kom að áætluð hækkun 
framlaga til málaflokksins á árinu 2016 nemi um 1,5 milljörðum króna.  

Eyrún  Ingibjörg  Sigþórsdóttir,  formaður  verkefnisstjórnar  um  styrkingu 
sveitarstjórnarstigsins,  kynnti  verkefnið  staða  og  framtíð  íslenskra  sveitarfélaga  sem 
innanríkisráðherra hafði sett nýlega af stað með skipan vinnuhóps. Fjallaði Eyrún meðal 
annars um hvort  jarðvegur væri  fyrir  frekari  sameiningar sveitarfélaga og nefndi dæmi 
um þreifingar milli nokkurra sveitarfélaga. Boðaði hún að framundan væru heimsóknir til 
landshlutasamtaka sveitarfélaga til að ræða þessi mál.  

Að  lokum  fjallaði  Þórunn M.  Óðinsdóttir  stjórnunarráðgjafi  um  straumlínustjórnun  og 
kynnti helstu atriði í hugmyndafræði hennar.  

Fundur með forstöðumönnum skólaskrifstofa 
Árlegur  fundur  ráðgjafarnefndar  sjóðsins  með  forstöðumönnum  skólaskrifstofa  og 
grunnskólafulltrúum  sveitarfélaga  var  haldinn  2.  desember  2016  á  Grand  hótel 
Reykjavík.  
 
Snæfríður  Þóra  Egilson,  prófessor  í  fötlunarfræðum  við  Háskóla  Íslands,  fjallaði  um 
lífsgæði fatlaðra barna og ólík sjónarmið barna og foreldra. Fram kom að rannsókn hefði 
verið  unnin  í  samstarfi  við  Greiningar‐  og  ráðgjafarstöð  ríkisins  um  þessi  málefni  og 
greindi Snæfríður frá niðurstöðum rannsóknarinnar.   
 
Hulda Karen Daníelsdóttir, verkefnastjóri og kennsluráðgjafi, gerði í erindi sínu grein fyrir 
fjölgun  nemenda  með  íslensku  sem  annað  tungumál.  Þá  greindi  hún m.a.  frá  fjölgun 
umsókna  í  sjóðinn vegna  framlaga  til  nýbúafræðslu  í  grunnskólum  frá því  á  skólaárinu 
2001‐2002. 
 
Þá  fjölluðu  Tryggvi  Sigurðsson  sálfræðingur  og  Guðný  Stefánsdóttir,  verkefnastjóri  frá 
Greiningar‐ og  ráðgjafarstöð  ríkisins, um verkefnið Mat á  stuðningsþörf  fatlaðra barna 
(SIS‐C)  og  stöðu  verkefnisins.  Fjölluðu  þau  um mikilvægi  þess  að meta  stuðningsþarfir 
fatlaðra  barna  en  með  barnaútgáfu  SIS  matsins  fáist  hlutlæg  og  víðtæk  mæling  á 
stuðningsþörf  fatlaðs  barns  í  samanburði  við  önnur  fötluð  börn.  Þá  kom  fram  hjá 
Tryggva  og  Guðnýju  að  hlutlægt matskerfi  sé  góð  trygging  fyrir  vandaðri  og  réttlátari 
nýtingu  takmarkaðra  fjármuna  sem  varið  er  til  þjónustu  við  fötluð  börn  og  fjölskyldur 
þeirra.  
 
Skiplagsbreytingar hjá Jöfnunarsjóði sveitarfélaga  
Frá og með 1. janúar 2016 gengu í gildi skipulagsbreytingar hjá sjóðnum. Breytingarnar 
felast  í  því  að  ákveðnir  verkþættir  sem  sjóðurinn  annaðist  áður  fluttust  til  Fjársýslu 
ríkisins.  Þar  á  meðal  eru  greiðslur  sjóðsins  til  sveitarfélaga  og  annarra  samstarfsaðila 
sjóðsins. Jafnframt hefur Fjársýslan tekið að sér bókhald og uppgjör Jöfnunarsjóðs. 

Framlög vegna húsaleigubóta 
Jöfnunarsjóður hefur allt  frá árinu 1995 greitt  framlög  til  sveitarfélaga vegna greiðslna 
þeirra á almennum húsaleigubótum. Með tilkomu samkomulags um húsaleigubætur frá 
1. apríl 2008 kom ríkið í fyrsta sinn að greiðslu sérstakra húsaleigubóta. Jöfnunarsjóður 
fékk í kjölfarið sérstakt framlag á fjárlögum til greiðslu framlaga til sveitarfélgaga vegna 
sérstöku bótanna.  
 
Samkvæmt  lögum nr.  75/2016 um húsnæðisbætur  varð  sú breyting að  fjármögnun og 
framkvæmd  almenns  húsnæðisstuðnings  til  leigjenda  er  alfarið  á  ábyrgð  ríkisins  og 
greiðist kostnaður vegna húsnæðisbóta úr ríkissjóði. Jafnframt hefur breytingin það í för 
með  sér  að  sérstakar  húsaleigubætur  (sérstakur  húsnæðisstuðningur)  eru  nú  verkefni 
sveitarfélaga. Breytingin tók gildi 1. janúar 2017 og kemur Jöfnunarsjóður því ekki lengur 
að verkefninu hvað varðar greiðslu húsaleigubóta. 
 
Á  árinu  2016  greiddi  Jöfnunarsjóður  því  í  síðasta  skiptið  framlög  vegna  almennra  og 
sérstakra  húsaleigubóta.  Nam  framlagið  vegna  almennu  bótanna  2,75  milljörðum  kr. 
árið 2016 og framlagið vegna sérstöku bótanna nam 783 m.kr. 
 
Endanleg kostnaðarþátttaka Jöfnunarsjóðs vegna almennu húsaleigubótanna nam 66,3% 
á árinu 2016.  
 
Loka uppgjör vegna almennra húsaleigubóta fer fram á árinu 2017.  
 
Breytingarnar  höfðu það  í  för með  sér  að hlutfall  af  lögbundnu  framlagi  úr  ríkissjóði  í 
Jöfnunarsjóð lækkaði á árinu 2017 úr 2,355% í 2,111%. 
 
Framlög til eflingar tónlistarfræðslu 
Árið  2016  var  undirritað  nýtt  samkomulag  milli  ríkisins  og  Sambands  íslenskra 
sveitarfélaga  um  málefni  tónlistarskóla.  Samkomulagið  er  að  stórum  hluta  um  sömu 
atriði og samkomulag þessara aðila árið 2011 sem síðan var endurnýjað 2014. 
 
Samkvæmt samkomulaginu greiðir ríkissjóður árlegt styrktarframlag í Jöfnunarsjóð sem 
renna skal til greiðslu kennslukostnaðar í samræmi við markmið 1. gr. samkomulagsins. 
Á móti skuldbinda sveitarfélögin sig til að standa áfram tímabundið straum af verkefnum 
frá ríkinu sem á árinu 2016 námu 230 m.kr., nema 200 m.kr. á árinu 2017 og 230 m.kr. á 
árinu 2018. 
 
Framlag  ríkisins  breytist  frá  og með  árinu  2017  árlega  í  samræmi  við  launaforsendur 
BHM og verðlagsforsendur fjárlaga í hlutföllunum laun 85% og 15% önnur gjöld.  
 
Gildistími  samkomulagins  er  frá  1.  janúar  2016  til  31.  desember  2018.  Á 
samningstímanum greiðir ríkissjóður mánaðarlega framlag til Jöfnunarsjóðs sveitarfélaga 
sem ráðstafað er til sveitarfélaga í samræmi við reglur þar um.  

Framlag ríkisins er ætlað að gera nemendum kleift að stunda tónlistarnám óháð búsetu 
og  efnahag.  Framlagið  skal  renna  til  greiðslu  kennslukostnaðar  nemenda  í 
framhaldsnámi í hljóðfæraleik og söng ásamt miðnámi í söng. 
 
Yfirfærsla á málefnum fatlaðs fólks 
Í ársbyrjun 2016 tók í gildi reglugerð nr. 179/2016, um framlög vegna þjónustu við fatlað 
fólk  á  árinu  2016.  Jafnframt  féll  úr  gildi  reglugerð  nr.  631/2015,  um  framlög  sjóðsins 
vegna þjónustu við fatlað fólk á árinu 2015. 
 
Í  1.  gr.  reglugerðarinnar  er  kveðið  á  um  að  tekjur  Jöfnunarsjóðs  vegna  þjónustu  við 
fatlað fólk skuli renna í sérdeild innan sjóðsins. Þær voru eftirfarandi á árinu 2016: 

a) Hlutdeild  í  útsvarstekjum  sveitarfélaga  af  álagningarstofni  útsvars  er  nemur 
0,99%. 

b) Framlag úr ríkissjóði er nemur 0,235% af innheimtum skatttekjum ríkissjóðs. 
c) Framlag  úr  ríkissjóði  er  nam  180  m.kr.  vegna  notendastýrðrar  persónulegrar 

aðstoðar (NPA). 
d) Framlög úr Fasteignasjóði  Jöfnunarsjóðs sveitarfélaga vegna sölu og  leigu eigna 

sem nýttar eru fyrir þjónustu við fatlað fólk.  
 
B. liður 1. gr. reglugerðarinnar er nýr í reglugerðinni vegna samkomulags um fjármögnun 
á þjónustu við fatlað fólk í desember 2015. 
 
Á grundvelli 3. gr.  reglugerðar nr. 179/2016 var útreikningur almennra  framlaga vegna 
þjónustu við fatlað fólk á árinu 2016 með eftirfarandi hætti: 
 

a) 85% skiptust hlutfallslega miðað við niðurstöðu mælinga á útgjaldaþörf. 
b) 14%  skiptust  hlutfallslega  miðað  við  áætlaðan  útsvarsstofn  sveitarfélaga  árið 

2016. 
c) 1% skiptist hlutfallslega miðað við  fjarlægðir  innan þjónustusvæða og að  teknu 

tilliti til fjölda sveitarfélaga innan svæða.  
 
Í 2. gr. reglugerðarinnar er ákvæði sem veitir ráðgjafarnefnd heimild til að veita sérstök 
framlög  til  svæða  ef  um  verulega  íþyngjandi  kostnað  umfram  tekjur  er  að  ræða.  Að 
tillögu  ráðgjafarnefndar og að höfðu  samráði  við Samband  íslenskra  sveitarfélaga nam 
viðbótarframlagið  á  árinu  2016  samtals  300  m.kr.  og  tók  mið  af  rekstrarniðurstöðu 
þjónustusvæðanna á árinu 2015.  
 
Starfsmenn á árinu 2016 
Bergur Sigurjónsson sérfræðingur (lét af störfum 1. júlí 2017) 
Elín Gunnarsdóttir sérfræðingur 
Guðni Geir Einarsson sérfræðingur 
Tinna Dahl Christiansen sérfræðingur  
Gústav Aron Gústavsson sérfræðingur (hóf störf 1. júlí 2017) 

Vefur Jöfnunarsjóðs sveitarfélaga 
Á  vefsíðu  Jöfnunarsjóðs,  jofnunarsjodur.is,  er  að  finna  allar  upplýsingar  um  starfsemi 
sjóðsins, lagagrundvöll, tekjur, úthlutanir framlaga og fleira.  
 
Fréttatilkynningar  birtast  á  vefnum  þegar  ráðherra  hefur  samþykkt  tillögur 
ráðgjafarnefndar um úthlutanir einstakra framlaga sjóðsins.  
 
Tekjur Jöfnunarsjóðs  
 
Á  grundvelli  8.  gr.  a.  laga  um  tekjustofna  sveitarfélaga,  nr.  4/1995,  með  síðari 
breytingum, eru Jöfnunarsjóði tryggðar tekjur með eftirfarandi hætti:  
a. Framlag úr ríkissjóði er nemur 2,111% af innheimtum skatttekjum ríkissjóðs. 

(Þar af  skal  fjárhæð er nemur 0,235% af  innheimtum skatttekjum renna  til málefna 
fatlaðs fólks.)  

b. Árlegt  framlag  úr  ríkissjóði  er  nemur  0,264%  af  álagningarstofni  útsvars  næstliðins 
tekjuárs. 

c. Hlutdeild í útsvarstekjum sveitarfélaga af álagningarstofni útsvars ár hvert: 
1. er nemur 0,77% til jöfnunar vegna reksturs grunnskóla, 
2. er nemur 0,99% til jöfnunar vegna málefna fatlaðs fólks. 

d. Vaxtatekjur. 
 
Á árinu 2016 kom viðbótarframlag frá ríki vegna greiðslu sveitarfélaga á húsaleigubótum 
á  grundvelli  samkomulags  ríkisins  og  Sambands  íslenskra  sveitarfélaga  um 
húsaleigubætur frá 1. apríl 2008 og vegna aðlögunar að nýjum húsnæðisbótum er hófst 
á árinu 2013. 

Tekjum  Jöfnunarsjóðs  sveitarfélaga  er  varið  til  að  greiða  framlög  úr  sjóðnum  á 
grundvelli ákvæða reglugerðar nr. 960/2010. Sérstakar reglugerðir og reglur kveða nánar 
á um greiðslur einstakra framlaga og er þeirra getið sérstaklega. 
 
Yfirlit yfir framlög Jöfnunarsjóðs 
 
Á  grundvelli  reglugerðar  nr.  960/2010  er  framlögum  sjóðsins  skipt  í  bundin  framlög, 
sérstök  framlög,  jöfnunarframlög,  jöfnunarframlög  til  reksturs  grunnskóla  og 
jöfnunarframlög vegna málefna fatlaðra. 
 
Bundin framlög, skv. 6. gr. 
Bundin framlög eru greidd til eftirtalinna samtaka og stofnana sveitarfélaga: 

 Sambands íslenskra sveitarfélaga   
 Landshlutasamtaka sveitarfélaga 
 Innheimtustofnunar sveitarfélaga 
 Umsjónarnefndar eftirlauna 
 Húsafriðunarsjóðs 

 

Bundin framlög 2011 ‐ 2017 í m.kr.  2011  2012  2013  2014  2015  2016 
Áætlun 
 2017 

Samband ísl. sveitarfélaga  261  281 296 332 359 380 409 

Landshlutasamtök  149  161 171 197 199 219 236 

Innheimtustofnun sveitarfélaga  913  904 817 729 677 464 525 

Umsjónarnefnd eftirlauna  5  4 3 3 2 2 2 

Húsafriðunarsjóður  48  48 48 49 49 50 51 

Samtals  1.376  1.398 1.335 1.310 1.286 1.115 1.223 

 
Sérstök framlög, skv. 7. gr.  

 Sérstök framlög eru greidd sveitarfélögum vegna sérstakra aðstæðna í umhverfi 
þeirra eða rekstri. Sérstök framlög eru: 

 Framlög til að greiða fyrir sameiningu sveitarfélaga, sbr. reglur nr. 295/2003, með 
síðari  breytingum:  Á  árinu  2016  voru  greidd  framlög  til  tveggja  sveitarfélaga 
vegna sameiningar sveitarfélaga á árunum 2012 og 2013. 

 Framlög  til  að  greiða úr  sérstökum  fjárhagserfiðleikum sveitarfélaga  í  samræmi 
við tillögur Eftirlitsnefndar með fjármálum sveitarfélaga. 

 Framlög til greiðslu stofnkostnaðar við vatnsveitur á lögbýlum, sbr. reglugerð nr. 
180/2016, með síðari breytingum:  Matvælastofnun annast stjórnsýslu varðandi 
meðferð umsókna og tillögugerð að úthlutun framlaganna.  

 Framlög til  jöfnunar á tekjutapi einstakra sveitarfélaga vegna lækkunar tekna af 
fasteignaskatti  í  kjölfar breytingar  á  álagningarstofni mannvirkja,  sbr.  reglugerð 
nr. 80/2001, með síðari breytingum: Við útreikning framlaganna er tekið mið af 
álagningarprósentum fasteignaskatts á viðkomandi ári. 

 Framlög til sveitarfélaga vegna greiðslu þeirra á húsaleigubótum, sbr.  reglugerð 
nr.  150/2013  og  samkomulag  ríkisins  og  Sambands  íslenskra  sveitarfélaga  um 
húsaleigubætur  frá  1.  apríl  2008:    Á  árinu  2016  námu  heildargreiðslur 
sveitarfélaga  á  almennum  húsaleigubótum  4.143  m.kr.  og  1.295,9  m.kr.  á 
sérstökum húsaleigubótum. 

 Framlög  til  sérstakra  verkefna  á  vegum  sveitarfélaga  eða  samtaka  þeirra  sem 
geta haft mikla þýðingu fyrir sveitarfélög og leitt til frekari hagræðingar í rekstri 
þeirra  og  þjónustu:  Hér  undir  fellur  framlag  til  rekstrar  skrifstofu  Sambands 
íslenskra sveitarfélaga  í Brussel á grundvelli  samkomulags milli Sambandsins og 
innanríkisráðuneytisins  frá  1.  janúar  2016  sem  gildir  til  31.  desember  2018. 
Framlög  til  landshlutasamtaka  sveitarfélaga,  vegna  samstarfsverkefna  sem  þau 
hafa  tekið  að  sér  í  kjölfar  samninga  við  ríkið  og  tengjast  sóknaráætlunum 
landshluta, eru talin til sérstakra verkefna. Aðkoma Jöfnunarsjóðs að verkefninu 
er til ársins 2018 eða út skipunartíma núverandi ráðgjafarnefndar. 

 Framlög til eflingar tónlistarnámi og jöfnunar á aðstöðumun nemenda: Úthlutun 
framlaga á árinu 2016 fór fram á grundvelli  reglna um framlög úr Jöfnunarsjóði 
sveitarfélaga til stuðnings við tónlistarnám og jöfnunar á aðstöðumun nemenda. 

 

Sérstök framlög 2011 ‐ 2017 í m.kr.  2011  2012  2013  2014  2015  2016 
Áætlun 
 2017 

Framlög vegna sameininga sveitarfélaga  37 343 93 202 196 167 300 

Framlög vegna fjárhagserfiðleika sveitarfélaga  106 27 85 11 15 35 250 

Framlög til vatnsveitna á lögbýlum  20 25 16 14 11 22 25 

Framlög til jöfnunar á tekjutapi v. fasteignaskatts  2.725 2.942 3.112 3.725 3.682 4.079 4.290 

Framlög vegna húsaleigubóta  2.635 2.777 3.832 4.072 4.455 4.590 3 

Framlög til sérstakra verkefna  23 41 64 43 44 69 80 

Framlög til eflingar tónlistarfræðslu  240 520 520 520 610 550 550 

Samtals   5.786 6.675 7.722 8.587 9.013 9.512 5.498 

 
Jöfnunarframlög, skv. 8. gr. 
Til  jöfnunarframlaga er varið þeim tekjum Jöfnunarsjóðs, skv. a‐ og b‐lið 4. gr. sem eru 
umfram ráðstöfun skv. 6. og 7. gr. reglugerðar nr. 960/2010, sbr. eftirfarandi: 

 Tekjujöfnunarframlögum er úthlutað  til  að  jafna  tekjur  sveitarfélaga. Útreiknuð 
framlög eru miðuð við sambærileg sveitarfélög og fullnýtingu tekjustofna þeirra. 
Einungis  kemur  til  úthlutunar  framlags  hafi  sveitarfélag  fullnýtt  heimild  sína  til 
álagningar útsvars. 

 Útgjaldajöfnunarframlögum  er  varið  til  að  mæta  mismunandi  útgjaldaþörf 
sveitarfélaga  á  grundvelli  stærðarhagkvæmni og  tekna þeirra,  að  teknu  tilliti  til 
þeirra þátta sem áhrif hafa á útgjaldaþörf. Framlögunum er skipt í A‐ og B‐hluta. 
Undir A‐hlutann  falla  framlög  tengd  íbúafjölda,  framlög  vegna  fjarlægða,  fjölda 
þéttbýlisstaða,  fækkunar  íbúa  og  snjómoksturs  í  þéttbýli.  Undir  B‐hlutann  falla 
framlög  vegna  skólaaksturs  úr  dreifbýli.  Úthlutun  þeirra  framlaga  fer  fram  á 
grundvelli sérstakra vinnureglna. 

Jöfnunarframlög til reksturs grunnskóla, skv. 9. gr. 
Tekjum  Jöfnunarsjóðs,  skv.  1.  tölul.  c‐liðar  4.  gr.,  að  frádregnu  bundnu  framlagi  til 
Sambands  íslenskra  sveitarfélaga,  er  varið  til  þess  að  jafna  launakostnað  sveitarfélaga 
vegna  kennslu  í  grunnskólum  og  annan  kostnað  af  flutningi  grunnskólans  frá  ríki  til 
sveitarfélaga, sbr. reglugerð nr. 351/2002, með síðari breytingum. 
 
Eftirfarandi framlög eru veitt á grundvelli reglugerðar nr. 351/2002: 

 Almenn  framlög:  Til  þeirra  framlaga  var  varið  um  75%  af  því  fjármagni  sem 
Jöfnunarsjóður hafði til ráðstöfunar á árinu 2016 til greiðslu framlaga til reksturs 
grunnskóla. 

 Framlög  vegna  sérþarfa  fatlaðra  nemenda:  Sérstök  viðbótarframlög  vegna 
mikillar  þjónustuþarfar  fatlaðra  grunnskólanemenda  og  framlag  til 
Reykjavíkurborgar  á  grundvelli  samnings  vegna  yfirtöku  á  rekstri 
sérskóla/sérdeilda. 

 Framlög vegna nýbúafræðslu: Viðbótarframlög vegna sérstakrar  íslenskukennslu 
nýrra  Íslendinga  og  framlag  til  Menntamálastofnunar  á  grundvelli  samnings 
vegna starfa kennsluráðgjafa og verkefnastjóra. 

 Framlag  vegna  reksturs  skólabúða  að  Reykjum:  Framlag  er  greitt  á  grundvelli 
samkomulags  ríkis og sveitarfélaga um yfirfærslu grunnskólans og samnings við 
Húnaþing vestra sem er rekstraraðili skólabúðanna. 

 Framlag til Barnaverndarstofu: Framlag er greitt vegna kennslu barna sem vistuð 
eru af stofnuninni utan lögheimilissveitarfélags og er framlagið síðan innheimt af 
viðkomandi sveitarfélagi. 

 Önnur  framlög:  Framlög  eru  greidd  vegna  íþyngjandi  kostnaðar  við  rekstur 
grunnskóla og til einstakra verkefna.  

Jöfnunarframlög vegna málefna fatlaðra, skv. 10. gr. 
Tekjum  Jöfnunarsjóðs,  skv.  2.  tölul.  c‐liðar  4.  gr.  að  frádregnum  kostnaði  tengdum 
flutningi málaflokksins  frá  ríki  til  sveitarfélaga, er  varið  til  jöfnunar  vegna þjónustu við 
fatlað  fólk  með  greiðslu  framlaga  til  einstakra  sveitarfélaga  og  þjónustusvæða,  sbr. 
reglugerð nr. 635/2017. 
 
Eftirfarandi framlög voru veitt á grundvelli reglugerðar nr. 179/2016 á árinu 2015: 

 Almenn framlög vegna þjónustu við fatlað fólk: Til þeirra framlaga var varið um 
94%  af  því  fjármagni  sem  Jöfnunarsjóður  hafði  til  ráðstöfunar  á  árinu  2016  til 
greiðslu framlaga vegna yfirfærslu á málefnum fatlaðs fólks. 

 Framlög vegna breytingakostnaðar: Framlögin ná til ýmissa kostnaðarþátta vegna 
yfirfærslunnar,  sérfræðiaðstoðar  og  framlags  til  Sambands  íslenskra 
sveitarfélaga. 

 Framlög vegna notendastýrðrar persónulegrar aðstoðar:   Á árinu 2016 komu til 
greiðslu  framlög  vegna  gerðra  NPA‐samninga  á  árinu  2016.  Um  30,1  m.kr.  af 
framlaginu frá ríki vegna NPA voru óhafnar í árslok 2016 og eru því til ráðstöfunar 
á árinu 2017. 

 Framlög  vegna  lengdrar  viðveru:    Framlögin  greiðast  vegna  lengdrar  viðveru 
fatlaðra grunn‐ og framhaldsskólanemenda. 

 Framlög  til Fasteignasjóðs  Jöfnunarsjóðs  sveitarfélaga: Framlögin nema svipaðri 
fjárhæð  og  var  áður  til  ráðstöfunar  hjá  Framkvæmdasjóði  fatlaðra  á  grundvelli 
fjárlaga.  

Notendastýrð persónuleg aðstoð 
Á grundvelli  5.  gr.  reglugerðar um  framlög  Jöfnunarsjóðs  sveitarfélaga  vegna þjónustu 
við  fatlað  fólk  á  árinu  2016,  nr.  179/2016,  greiddi  Jöfnunarsjóður  sveitarfélaga 
þjónustusvæðum/ sveitarfélögum framlög á árinu 2016 vegna samninga þeirra við fatlað 
fólk um notendastýrða persónulega aðstoð (NPA).  
 
Á  árinu  2016  sóttu  9  þjónustusvæði  um  framlag  vegna 53  samninga og  nam úthlutað 
framlag vegna NPA á árinu 2016 samtals 187,9 m.kr.  Samningum á milli áranna 2015 og 
2016 fækkaði um tvo.  
 
Á árinu 2016 var verkefnið fjármagnað með óráðstöfuðum fjárveitingum úr ríkissjóði til 
Jöfnunarsjóðs vegna verkefnisins ásamt sérstöku framlagi frá ríki. Svo mun einnig verða 
á árinu 2017. 

Framlög vegna NPA árið 2016    

      

Þjónustusvæði 
Fjöldi 

 
samninga 

Framlag  
Jöfnunarsjóðs 
sveitarfélaga 

Reykjavíkurborg  13  64.924.494

Kópavogsbær  1  7.387.418

Garðabær  5  17.136.343

Hafnarfjarðarkaupstaður  7  28.905.971

Mofellsbær  11  25.098.441

Vesturland  2  15.517.200

Norðurland vestra  7  9.536.068

Eyjafjörður  5  14.543.732

Suðurland  2  4.864.831

Samtals  53  132.957.595

Heildarframlög Jöfnunarsjóðs til sveitarfélaga  
Á myndinni hér að neðan má sjá þróun heildarframlaga úr Jöfnunarsjóði til sveitarfélaga 
á árunum 2009 til 2017. Á árinu 2010 má sjá hækkun framlaga en þá fékk sjóðurinn það 
hlutverk  að  annast  endurgreiðslu  frá  ríki  til  sveitarfélaga  vegna  hækkunar  á 
tryggingagjaldi  en  einnig  hækkuðu  framlögin  talsvert  vegna  greiðslu  sveitarfélaga  á 
húsaleigubótum. Hvað heildarframlög til sveitarfélaga á árinu 2011 varðar þá hækkuðu 
framlög  til  sveitarfélaga  verulega  sem aðallega  kemur  til  vegna  yfirfærslu  á málefnum 
fatlaðs  fólks  1.  janúar  2011  en  einnig  vegna  greiðslu  framlaga  úr  sjóðnum  til  eflingar 
tónlistarnámi og jöfnunar á aðstöðumun nemenda til námsins. Framlög til sveitarfélaga 
úr Jöfnunarsjóði á árinu 2016 námu rúmlega 42.200 m.kr. að meðtöldum framlögum til 
þjónustusvæða  og  sveitarfélaga  vegna  yfirfærslu  á  málefnum  fatlaðs  fólks.  Áætluð 
framlög  til  sveitarfélaga  á  árinu  2017  að  meðtöldum  framlögum  vegna  yfirfærslu  á 
málefnum fatlaðs fólks nema samtals um 42.500 m.kr. 

Almennar húsaleigubætur: Þróun fjölda bótaþega og raungreiðslna sveitarfélaga

Fjöldi bótaþega 2011 2012 2013 2014 2015 2016
Almennar íbúðir 7.315       7.148        7.859     8.489      8.449      7.544     
Félagslegar íbúðir 4.177       4.078        3.795     3.894      3.940      3.965     
Námsgarðar/heimavistir 2.076       2.170        2.249     2.516      2.649      2.294     
Sambýli 487          490           482         463         458         436         
Bótaþegar samtals 14.055    13.886     14.385   15.362   15.496   14.239  

Raungreiðslur í m.kr. 2011 2012 2013 2014 2015 2016
Almennar íbúðir 1.947       1.929        2.442     2.639      2.494      2.251     
Félagslegar íbúðir 1.065       1.070        1.160     1.217      1.211      1.205     
Námsgarðar/heimavistir 453          489           584         665         629         590         
Sambýli 67            79            95           97           98           97           
Greiðslur samtals m.kr. 
á verðlagi hvers árs              3.531       3.568       4.280       4.618       4.432       4.143      

Sérstakar húsaleigubætur: Þróun fjölda bótaþega og raungreiðslna sveitarfélaga

Fjöldi bótaþega 2011 2012 2013 2014 2015 2016
Almennar íbúðir 1.677       1.835        2.055      2.373      2.342      2.140      
Félagslegar íbúðir 2.045       2.107        2.216      2.427      2.458      2.488      
Námsgarðar/heimavistir 31            32            59           92           95           116         
Sambýli 3              5              8             21           24           35           
Bótaþegar samtals 3.756      3.979       4.338     4.913     4.919     4.779     

Raungreiðslur í m.kr. 2011 2012 2013 2014 2015 2016
Almennar íbúðir 465          506           578         646         651         585         
Félagslegar íbúðir 592          622           652         683         684         688         
Námsgarðar/heimavistir 4              5              9             14           14           18           
Sambýli 0              1              1             3             5             5             
Greiðslur samtals m.kr.
 á verðlagi hvers árs 1.061       1.133       1.240       1.346       1.354       1.296      

Jöfnunarsjóður sveitarfélaga
Yfirlit - greiðslur húsaleigubóta og fjöldi bótaþega

